
Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1. UKA2016/57-p oqallisigineranut atatillugu Naalakkersuisut peqquneqarput 

namminersortunngorsarneqarsinnaasut pillugit nassuiaammik saqqummiussissasut. Ulloq 5. marts 2018 

qinersinissap suaarutigineqarnera sioqqullugu suliamut atatillugu suummita angumerineqarpat? 

 

2.  Naalakkersuisut nammineq piumassusertik naapertorlugu nassuiaasiornertik ingerlatiinnarniarpaat 

inerneranillu Inatsisartunut saqqummiussillutik? Taamaassappat kissaatigaara tusassallugu Inatsisartut 

saqqummiussivigineqarnissartik qaqugu naatsorsuutigisinnaaneraat? 

 

3. Naalakkersuisunut taggeqquneqarpoq, nassuiaatip inaarneqarnissaa qanoq akeqassanersoq? 

 

4. Suliamut tunngatillugu allanik soqutiginarsinnaasunik Naalakkersuisut paasissutissiisinnaappat? 

(Inatsisartunut ilaasortaq Malene Vahl Rasmussen, Demokraatit) 

 

Tunngavilersuut 

2016-mi Ukiakkut ataatsimiinnermi aalajangiiffigisassatut siunnersuut una Inatsisartunit 

akuersissutigineqarpoq: 

 

Naalakkersuisut namminersortunngorsaanermut isumalioqatigiissitamik pilersitsinissaannut, pisortat 

suliffeqarfiit tamakkiisumik tamakkiisumiinngitsumillu pigisaannik misissueqqissaartussanik 

siunnersuuteqartussanillu suliffeqarfiit sorliit namminersortunngorsarnerinit 

iluanaaruteqartoqarsinnaaneranik suliaqartussanik aalajangiiffigisassatut siunnersuut. Misissuineq UKA 

2018-mi Inatsisartunut tunniunneqassaaq.  

 

Ulloq 5. marts 2018 Inatsisartunut qinersisoqarnissaanik suaarutiginninneq pissutigalugu nassuiaat 

agguaanneqanngitsoorpoq. Naatsorsuutigisariaqarporli nassuiaasiorneq naammasseqqajaasimassasoq 

kingusinnerpaamik UPA2018-mi Naalakkersuisut peqquneqarnikuummata nassuiaammik 

saqqummiusseqqullugit.  

 

Takusinnaavara nassuiaat saqqummiunneqanngisaannarsimasoq taamaattumik tamanna tunngavigalugu 

qinnuigissavassi apeqqutikka akeqqullugit piffissarititaasut ullut suliffiit naliginnaasut qulit iluanni.  

 

 

 


